Самоевалуација на училиштето:”Александар Турунџев” с. Кукуречани                     Подрачје: Учење и настава  
	Во евалуацијата на ова подрачје треба да одговорите на што е можно поголем број од главните  прашања. 

Можете да додадете и одговори на други прашања кои сметате дека се важни за вашето училиште а не се опфатени во рамката за самоевалуација. 

Треба да направите обид да ги вклучите колку што е можно сите клучни фактори во вашето училиште и во локалната заедница и каде  потребно да внимавате на родовите односи кои може да влијаат на квалитетот на учење и настава во вашето училиште. 

Не се потпирајте само на пишани документи. Обезбедете да податоците собрани во оваа област исто така вклучуваат колку што е можно и пишани коментари, набљудувања и визуелни докази.  

	Оддели во рамките на подрачјето

· Планирање на наставниците
· Наставен процес
· Искуства на учениците од учењето
· Задоволување на потребите на учениците
· Оценување (како дел од наставата)
· Известување за напредокот на учениците



Самоевалуација на училиштето: “Александар Турунџев”с.Кукуречани                             Подрачје: Учење и настава  
	Собирање на податоци (Кои податоци се собрани: Кои методи се користени).

(i) Обработка на документи


	Наведете ги сите документи кои се прегледани.
	Кои информации се собрани?



	Годишни глобални,тематски оперативни и дневни планирања
Евиденциони листи
протоколи за следење на наставен час
Записници од стручни активи
Извештаи од увиди на Државниот просветен инспектор
Записници од Наставнички совет
Одделенски книги
Евиденциони листи за стручно усовршување на наставниците
пофалби и награди
Евиденциони листи за ученички натпревари
анкетни листови за СУА 
Ученички трудови 
наставни ливчиња
тестови на знаење
контролни задачи...
Главни книги
Педагошка евиденција и документација 
Записници и извештаи од одделенски совети
^ек-листи, листи на проверка, евиденциони листи,
протокол за набљудување на социоемоционален, когнитивен и психомоторен развој
Професионални портфолија
Ученички портфолија
Евиденциони листи за успехот
Записници за родителски состаноци
Писмени коментари

	           За реализација на наставните планови и програми се изготвуваат: годишни глобални, тематски оперативни и дневни планирања.
Училиштето има систем за следење на планирањата и врши анализа на истите. За таа цел се изготвуваат посебни евиденциони листи за следење на тематските планирања (за структурните елементи на планирањата: цели, корелација, методи на оценување и инструменти за следење на постигањата на учениците итн). Се вршат советодавно-консултативни разговори со педагогот и им се укажува помош на наставниците во изработката на планирањата и се води евиденција за тоа какви корекции треба да се изршат и дали се извршени после консултациите со педагогот.
          Следењето на дневните планирања се врши преку педегошко-инструктивната и советодавната работа, како и преку следење на наставните часови од страна на педагогот и директорот на училиштето.
          Наставниците ги разменуваат своите искуства во врска со планирањата на ниво на стручни активи. Исто така стручна помош и поддршка во планирањето им даваат советници од БРО по одделни  наставни предмети.
Увид во планирањата врши БРО и Државниот просветен инспектор, после кој доставува извештај до училиштето.
          Новиот начин на работа ја наметна потребата од изнаоѓање и примена на нови методи и форми на работа.
Во нашето училиштето полиморфијата е застапена како во однос на формите,така и во однос на методите на работа. Динамичната примена на повеќе форми и методи може да се согледа преку: следење на квалитетот на сите видови на планирања, преку непосредно следење на реализацијата, преку ученичките трудови и советодавно-консултативна работа.
Се повеќе се напушта фронталната форма, која и го отстапува местото на групната форма на работа. Мономорфноста (доминација на фронталната работа) е присутна со помала фрекфентност и тоа поради некои отежнувачки фактори од објективна природа: во комбинираните паралелки поради бројноста на учениците (мал број), лошите услови за работа, неопременоста со надгледни средства и сл. 
Преовладуваат методите на практична работа, метод на истражување, метод на работа со компјутер, метод на самостојна работа, метод на графички raboti, експериментална метода, разговорна, илустративно-демонстративна…
Само во поедини случаи се забележува доминација на вербално-демонстративни методи и тоа кај наставници-почетници и оние кои не посетувале семинари. За нив се организираат интерни семинари.
           Преку примена на групната форма на работа се развиваат интеракциските односи на сите релации: У-У, Н-У... и преку поставување на прашања и водење на дискусии, дебати и други форми за интеракција со учениците. 
           И машките и женските подеднакво се третираат при испрашувањето, користењето на ресурсите, индивидуалната настава и повратните информации.
           Училиштето ја оценува работата на наставниците преку непосредно следење на целокупната воспитно-образовна работа низ сите нејзини фази: планирање и програмирање, организација и реализација.При тоа ги открива  и образовните потреби на наставниците за нивниот професионален развој. Тие добиваат морална и материјална поддршка (им се обезбедува учество на семинари, дооформување на образованието и сл.)
          Училиштето ги стимулира и мотивира сите ученици без оглед на нивниот пол, етничка припадност, социјално потекло и различни стилови на учење преку редовно информирање на учениците за веќе остварени резултати и за вредноста на нивните постигања, признанија за постигнат успех во извршувањето на тешки задачи, преку помош и насоки како да се реши проблемот и сл. Како средства за стимулирање и одржување на мотивацијата се користат пофалби и награди: награда за најдобра маска (1-ви Април -ден на шегата), награда за најубаво велигденско јајце, награда за најдобро однесување, награда за ученик на генерацијата, најдобри ученички трудови (на определена тема), учество на сите ученици на панаѓури со свои изработки, преку учество во СУА според нивните желби и интереси, на натпревари, литературни и ликовни конкурси, изложби...
        Ученичките трудови се изложуваат на паноа по работни катчиња и подеднакво ги претставуваат сите ученици со различни способности и  од обата пола.Исто така, во училиштето има и катче за трудовите на децата со посебни потреби.
Учениците се третираат како активни субјекти во наставата, а не како пасивни слушатели кои усвојуваат готови знаења.Тие активно се вклучуваат во наставата преку примена на сите форми и методи на активно учење, самостојно учење, по пат на решавање проблеми кои придонесуваат за развој на креативното мислење, истражувачките способности кај учениците.
 Образовните потреби на учениците се откриваат во текот на наставниот процес и воннаставните активности, преку следење и оценување на постигањата на учениците и нивниот психофизички развој.
        На наставниците им се дава материјална поддршка да можат да ги задоволат индивидуалните образовни потреби на учениците, преку обезбедување наставни средства и материјали за работа со учениците според нивните потреби и стилови на учење.
Исто така, добиваат и стручна помош (преку советодавна- консултативните разговори со педагогот).
          Наставниците го евидентираат напредокот на учениците во педагошката евиденција и документација. Во одделенска и предметна настава (со посебно изготвени инструменти за следење, бележење и опишување на постигањата) и евидентни листи  и се водат професионални портфолија, а по некои  наставни предмети и портфолио за секој ученик посебно.
          Критериумите за оценување се базирани првенствено на целите и задачите поставени во наставните програми.
За да се направат разлики во оценувањето на учениците со различни способности се применуваат диференцирани задачи со различни тежински нивоа.
Во одделенска  и предметна настава се следи и оценува личниот напредок на ученикот (спореден сам со себе) и се поставуваат и оценуваат посебни цели за секој ученик.        
Во предметна настава учениците добиваат повратни информации за својот напредок преку усни и писмени известувања, јавно соопштување на оценките.
        Во одделенска настава преку усни и писмени коментари, кои содржат конкретни упатства за надминување на грешките и пропустите во знаењето на учениците.
        Во предметна настава родителите се информираат преку индивидуални средби и состаноци, како и евидентни листи за успехот на тримесечие.
       Во одделенска настава освен овие форми на информирање се користат и усни и писмени коментари, разгледување на портфолија, евидентни листи...



Самоевалуација на училиштето:"Александар Турунџев” с. Кукуречани  
                    Подрачје : Учење и настава 
	Собирање на податоци (ii) кои други методи се користени за собирање на податоци? (пр. прашалници, анкети, набљудувања...)



	Наведете ги другите методи кои се користени за собирање на податоци
	Учество:  Кој беше вклучен во собирање на овие информации
	Кои информации се собрани?



	Прашалник
за
ученици

	педагог
ученици
        
	Анкетираните 80 ученици, од кои 47 женски и 33 машки,  сите Македонци, се изјаснија дека часовите им се интересни и забавни.

На часовите понекогаш се работи по групи, освен по некои наставни предмети.

Кога ќе изнесат свое мислење, различно од мислењето на наставниците, тие во поголем број случаи им дозволуваат слободно да
го изнесат своето мислење и ги охрабруваат, а само некои негодуваат или се незаинтересирани

Тие тврдат дека нивните родители доаѓаат на училиште за да се информираат за нивниот успех. Мал е процентот на родители кои многу ретко  или воопшто не доаѓаат на родителски состаноци.

	      Прашалник за
          родители
Прашалник за

          родители

        Прашалник 
                за                                          
         наставници

	               педагог
 ученици
 родители
           педагог
наставници

	Анкетираните 79 родители (45 жени и 34 мажи) , 77 Македонци и 2 Роми,  се изјаснија дека поголем број од нив (76%) се задоволни од начинот на работа на наставниците, а 24% се делумно задоволни.
[image: image5.png]0%

maa
AenymHo

" He





 Наставниците ги поттикнуваат учениците самостојно да ги извршуваат  работните задачи

Тие се информирани како напредува нивното дете

Анкетираните 30 наставници (21 жена и 9 мажи) се изјаснија дека 
Наставниците воглавно не се задоволни од заинтересираноста на родителите за напредокот на учениците, поради слабиот одзив на родителските состаноци, нередовни контакти со одделенскиот раководител, директорот и педагогот. Некои родители не вршат контрола и не им укажуваат помош на учениците во совладувањето на материјалот и пишување на домашна работа.

	Непосредно набљудување
	ученици
наставници
родители
	Учениците од училиштето, родителите и наставниците во целост се задоволни од амбиентот на училиштето (паноата со ученички трудови, колоритни училници и сл.).



Самоевалуација на училиштето:"Александар Турунџев”с.Кукуречани                      Подрачје: Учење и настава  
	Резултати:  Овде треба накратко да ги образложите вашите клучни јаки страни и  слабости

	Клучни јаки страни

· Училиштето има систем за следење на планирањата
· Постои разновидност (полиформија) на наставни форми и методи
· Не постојат стереотипи за машки и женски активности
· Училиштето ги стимулира и мотивира сите ученици преку пофалби,награди и признанија за постигнатиот успех
· Ученичките трудови, изложени на паноа по работни катчиња сами по себе говорат за креативноста и творечките способности на учениците, како и за богатството и разнообразноста во примената на формите и методите на работа
· За евидентирање на напредокот на учениците во одделенска и предметна настава се користат инструменти за следење и бележење на постигањата
· Родителите се редовно информирани за напредокот на учениците преку Интернет, усни и писмени коментари, е- портфолија, евидентни листи ...


	Слабости

· Недоволна обученост на  дел од наставниците -почетници
· Примена на диференциран приод
· Недостиг на наставни средства и помагала
· Стар под
· Прокиснувачки кров во дел од централното и дел од ПУ-а
· Стара и оштетена дограма во дел од централното и дел од ПУ-а
· Недоволна соработка со родителите 



Самоевалуација на училиштата:"Александар Турунџев”  с. Кукуречани

Подрачје :Учење и настава 

	Анализа на резултатите:  

Овде дадете подетална евалуација на ова подрачје  


	            Училиштето има систем за следење на планирањата со примена на евиденциони листи за следење на тематските планирања и  протоколи за следење на наставните часови. На наставниците им се укажува стручна помош во изготвувањето на планирањата од страна на БРО и училишниот педагог.
          Најчесто размената на искуствата и информации е преку стручните активи.
          Постои разновидност на наставните форми и методи на работа. Се почеста е примената на активните форми и методи кои обезбедуваат индивидуален приод, самостојност, активност, креативност, како и развивање на интеракциски односи на сите релации. За тоа говорат и податоците добиени од анкетирањето на родителите кои се задоволни од начинот на работа на наставниците, кои ги поттикнуваат нивните деца на самостојно извршување на задачите.
          Мономорфноста е сеуште присутна кај наставниците- почетници и кај оние кои не посетувале семинари.
Примената на групната форма на работа е многу ретка во подрачните училишта, пред се поради бројноста на учениците и слабата материјално-техничка подготвеност.
          Сите ученици подеднакво се третираат и не постојат стереотипи за машки и женски активности.
          Ученичките трудови се изложуваат на паноа по работни катчиња и подеднакво ги претставуваат учениците од двата пола и со различни способности за учење.
          Училиштето ги стимулира и мотивира сите учениците меѓу другото и со пофалби, награди и признанија за постигнатите резултати, како и преку нивно редовно информирање и директна помош и насоки во решавањето на проблемите.
          Повеќето наставници применуваат диференциран приод. Напредокот се евидентира, освен во педагошката евиденција и документација и со инструменти за следење и бележење на постигањата на учениците (и во одделенска настава и во предметна настава). Родителите и учениците  се информираат преку Интернет, е-портфолија, усни и писмени коментари, евидентни листи и сл. 


	Идни активности:  Приоритетни подподрачја (оддели) во рамките на ова подрачје кои може да бидат вклучени во планот за развој на училиштето


Планирање на наставниците

-
Наставен процес

-
Искуства на учениците од учењето

-
Задоволување на потребите на учениците

-
Оценување (како дел од наставата)

-
Известување за напредокот на учениците

